34a DOMËNIA DL ANN B – FESTA DE CRIST RE - Bbb
Supliches
Bel Dî, te nes as mené to Fi tl monn por la salvëza de döta la jënt. 
Al nes á delibré dal picé y nes á cherdé a formé to popul.
Cun süa vita y süa mort nes ál mostré coch’i podun fá crësce te nos le rëgn de Dî. 
1) I periun do la presënza de Gejú tla Dlijia:
Ch’al sides tres indô danü porsones che se lascia implí dal Spirit Sant
y incünda y ascuta cun ligrëza la noela dl rëgn de Di.  (degöna resposta) 
n momënt de chît
2) I periun do la pesc, audada da Gejú ressorí a sü discepui:
Che i governanc vëighes che ma la iustizia, la pesc y la reconziliaziun porta ala contentëza.
Crist triunfëia, Crist regnëia, Crist vir tl’eternité. (cianté da düc cun orghe - LS 602) 
3) I periun do poscibilités de vita por düc chi che fej pert de nosta sozieté:
Che i problems dla puerté, dl'imigraziun y dla sconanza dla natöra vëgnes odüs da nos cristians 
y tratá tl Spirit dl amur. (degöna resposta)
n momënt de chît
4) I periun por düc chi che s’aspeta da nos na odlada, na parora o na opra de bunté: 
Chi conesciunse les situaziuns concretes olach’i podun porté pro ala costruziun dl rëgn de Dî.
Crist triunfëia, Crist regnëia, Crist vir tl’eternité. (cianté da düc cun orghe - LS 602)  
5) I periun por düc chi che cianta y sona tles funziuns sacres 
y por i jogn y jones che á facultês musicales: 
ch’ai les adores y les mëtes a sorvisc dla Dlijia 
y devëntes insciö incundadus y testemoni dla buna noela.
n momënt de chît
7) I periun por ciantadus y ciantarines, dirighënc, organisć y musiconc che n’é nia plü danter nos,
ch’ai pois tó pert ala liturgia dl cil. 
Crist triunfëia, Crist regnëia, Crist vir tl’eternité. (cianté da düc cun orghe - LS 602) 
Dî y Pere,
Gejú á incundé to rëgn inanter nos; 
al acompagnëia la Dlijia sön so tru fora por chësc tëmp,
al nes delibrëia dales potënzes dl mal. 
Porchël te laldunse y te dijunse dilan sëgn y tl’eternité. Amen.
ACLAMAZIUN – KYRIE
Signur Gejú Crist, tö nes as revelé la verité dl Pere dl cil





Kyrie leison /Signur, pieté.
Signur Gejú Crist, tö nes as vit dant l’amur dl Pere





Criste leison /Crist, pieté.
Signur Gejú Crist, tö os ch’i dunse inant chësc amur





Kyrie leison /Signur, pieté.
